
                                  FIL-QORTI CIVILI 
			(SEZZJONI TAL-FAMILJA)

L-ONOR. IMHALLEF ANTHONY VELLA


Seduta ta’ nhar it-Tlieta  4 ta’ Ottubru 2022   

Rikors nru: 151/2020 AGV   

RBB  f’ ismu propju u f’ isem iz-zewgt uliedu G u  KBB 
							vs
							CBB 
Il-Qorti, 

Rat ir-Rikors guramentat ta’ R BB  detentur tal-karta tal-identita’ numru 549094 (M), datat 30 ta’ Settembru 2020 bil-ġurament jikkonferma illi jaf personalment dawn il-fatti:- 

1. Illi l-kontendenti żżewġu fis-26 ta’ Mejju tas-sena 2018 u dan kif jirriżulta miċ-ċertifikat taż-żwieg hawn anness u mmarkat Dok A. 

1. Illi minn din ir-relazzjoni twieldu żewġt ulied u ċioe’  GBB  fl-4 ta’ Diċembru 2015 u  KBB fit-12 ta’ Marzu 2019, u dan kif jirriżulta miċ-ċertifikati tat-twelid taghhom hawn annessi u mmarkati Dok B u Dok C.

1. Illi l-hajja konjugali tal-kontendenti saret impossibbli minhabba adulterju, abbandun, sevizzi, eccessi, minacci u ingurji gravi kommessi mill-konvenuta kontra zewgha l-attur u minhabba f’hekk, iż-żwieġ tkisser irrimedjabbilment kif sejjer jirrizulta fil-kors tal-kawza.

1. Illi l-medjazzjoni bejn il-partijiet ma wasslitx għal ftehim bonarju kif jirriżulta mid-digriet anness u mmarkat Dok D u dan minħabba illi l-konvenuta lanqas attendiet ghas-seduti tal-medjazzjoni. 

1. Illi l-komunjoni tal-akkwisti ta’ bejn il-kontendenti jeħtieġ illi tiġi xolta u likwidata. 

Tgħid għalhekk il-konvenuta għar-raġunijiet premessi, prevja kull dikjarazzjoni neċessarja u opportuna, għalfejn m’għandhiex din l-Onorabbli Qorti:-

1. Tippronunzja s-separazzjoni personali bejn il-kontendenti konjugiBB minħabba adulterju, abbandun, sevizzi, eccessi, minacci u ingurji gravi kommessi mill-konvenuta kontra zewgha l-attur u minħabba li ż-żwieġ tkisser irrimedjabbilment, oltre dan, u tawtorizza lill-attrici tghix separatament mill-konvenut.   

1. Tapplika kontra l-konvenuta l-effetti tad-dispozizzjonijiet tal-artikoli 48, 50, u 51 tal-Kodici Civili tal-Ligijiet ta’ Malta fis-shih jew parzjalment b’dan illi jekk ikun il-kaz, il-konvenuta titlef kull jedd li ghandha ghan-nofs l-akkwisti illi waqt iz-zwieg ikunu saru l-aktar bil-hila tal-attur u dan minn data illi tigi stabbilita minn din il-Qorti bhala d-data meta l-konvenuta tkun tat lok illi ssir din is-separazzjoni.

1. Ixxolji u tillikwida l-komunjoni tal-akkwisti ezistenti bejn il-kontendenti okkorrendo b’opera ta’ perit nominandi. 

1. Tillikwida l-istess komunjoni u taqsamha f’zewg porzjonijiet mhux necessarjament ugwali.

1. Tordna illi l-kura u l-kustodja tal-minuri  KBB  u  GB B tiġi fdata esklussivament f’idejn l-attur bi dritt ta’ aċċess lill-konvenuta, liema aċċess ikun taħt superviżjoni. 

1. Tikkundanna lill-istess konvenuta thallas lill-attur manteniment adegwat ghaz-zewg uliedhom minuri, li joghgobha tiffissa din il-Qorti skont il-bzonnijiet tal-istess minuri u l-mezzi tal-konvenuta, bil-modalita’ ta’ hin, lok, u gurnata ta’ pagament li tigi ukoll stabbilita, inkluz provvediment ghaz-zieda perjodika sabiex taghmel tajjeb ghall-awment fl-gholi tal-hajja u ghat-tnaqqis dirett mis-salarju u kwalunkwe introjtu iehor tal-konvenuta.

1. Tikkundanna u tordna lill-istess konvenuta  thallas manteniment arretrat u dan b’effett mix-xahar ta’ Settembru tas-sena 2019 sal-jum li fih jibda jithallas manteniment b’mod adegwat.

1. Tordna illi kull beneficcju socjali u / jew ghajnuna socjali li jistghu jkunu talvolta dovuti  ghall-minuri jkunu pagabbli esklussivament lill-attur.

1. Tawtorizza lill-attur jirriverti lura ghal kunjom ‘B’. 

1. Tawtorizza lill-attur illi jirregistra fir-Registru Pubbliku ta’ Malta s-sentenza eventwalment moghtija minn din l-Onorabbli Qorti. 

Bl-ispejjez, inkluz l-ispejjez tal-procedura tal-medjazzjoni numru 1095/2019 EC, u bil-konvenuta minn issa ngunta ghas-subizzjoni. 

Rat li l-konvenuta, debitament notifikata. Naqset milli tippresenta risposta entro t-terminu, u ghalhekk baqghet kontumaci. 

Rat id-dokumenti esebiti.

Semghet il-provi.


IKKUNSIDRAT:

FATTI
1.L-attur jikkonferma li hu u l-konvenuta kienu zzewwgu fis-26 ta’ Gunju, 2018 u minn dan iz-zwieg kellhom zewgt itfal G u  K. Ighid li kienu joqoghdu mal-genituri tieghu.
Bhala xoghol jikkonferma li wara li missieru marad kien beda jmexxi n-negozju li kellu billi jbiegh haxix u frott. Ommu kienet tigbor l-invoices u tlesti l-flus u kienet thallas il-fornituri. Kienet taghmel dan ix-xoghol anke meta missier kien imexxi n-negozju.
Meta mbaghad izzewweg, il-konvenuta bdiet tinsisti m’ommu li ghandha toqghodilha mat-tfal u kellha tiehu hsieb il-pagamenti hi. Kienet tghaddi l-invoices lil ommu, li kienet tipprepara l-flus u tghaddihom lill-konvenuta sabiex thallas.

Jispjega li hu u l-genituri tieghu ma kinux jafu bl-qerq tal-konvenuta, li kienet thallas il-kontijiet zghar u kienet izzomm il-flus. Gara li kienu kkuntatjaw lill-missieru mis-socjeta’ Mafimex Ltd biex jinfurmawh li kien hemm ammont sostanzjali ta’ dejn pendenti li kien jammonta ghal €22, 589.43. Jippreciza li ghalkemm il-kont huwa f’isem missieru, kien hu li kien jiehu hsieb peress li kien ha n-negozju f’idejh u ma kienx hass il-bzonn li jbiddel l-isem ta’  missieru jew jinfetah kont gdid f’ismu.
Irrizulta li minn wara darhom, il-konvenuta kienet ukoll fit-30 ta’ April, 2019, dahlet fi ftehim mad-direttur tal-kumpanija Dr. Mark Mizzi fejn qablet li thallas l-ammont globali ta’ €22,589.43, rapprezentanti invoices pendenti b’total ta’ €21,042.35 u s-somma ta’ €1,547.08 bhala imghax bir-rata ta’ 9%.[footnoteRef:1] Ftehmet li ghandha thallas is-somma ta’ €700 kull xahar li m’ghamlitx. Minkejja dan il-ftehim, il-konvenuta xorta ma baqghetx thallas u kien ghalhekk li kienu kkuntatjawhom tal-Mafimex Ltd.  [1:  Dok A anness mal-affidavit a fol. 74] 

Kien gara l-istess mal-fornituri R B , fejn kellu bilanc ta’ €4, 000 cirka u ma’ Paul Zammit Ltd il-bilanc kien jammonta ghal €26, 898.

Il-konvenuta kienet tpoggi l-ircevuta li kellha « paid «  fuqha fuq il-mazz kollu li ma kienx ghadu mhallas u ghalhekk ma kinux taw kaz bl-ingann. 
Sa llum l-attur ighid li ma jafx sar minnhom dawn il-flus. 
Meta kkonfronta lill-konvenuta kienet qabdet hwejjigha u marret tghix ghand ommha flimkien mat-tfal. 
Ommu ukoll kienet innutat li l-konvenuta kienet bdiet torganizza l-home deliveries minn fuq Facebook tal-haxix u frott u bdiet tinduna li ma kinux dehlin il-flus kollha. Ghall-bidu ma kinitx tkellmet mal-attur, izda maz-zmien kienet gibditlu l-attenzjoni fuq is-suspetti taghha u ssuggeritlu li ghandhom jieqfu d-deliveries. 

Dan kien l-ewwel argument li kellu mal-konvenuta u kien talabha li l-flus tan-negozju ghandhom jibqghu separati mill-flus ghall-hajja ta’ kuljum, sabiex seta’ jkompli jmexxi n-negozju.
Fil-fatt, meta sar jaf bid-dejn beda jinkwieta immens kif seta’ jlahhaq bl-ispejjes u fl-istess waqt imexxi n-negozju tieghu. 
Ma’ Paul Zammit Ltd kellu ftehim li jhallas €1,000 fix-xahar u kien ghalhekk li bis-sahha taghhom irnexxielu jkampa.[footnoteRef:2] Kienu ukoll ghejnuh sabiex ihallas €4,000 lil  RB  u l-attur kien dahal fi ftehim mas-socjeta’ Paul Zammit Ltd li hallas €1,000 fix-xahar ghal madwar sentejn. Bl-ghajnuna tal-genituri tieghu rnexxielu jsalda d-dejn kollu li kellu ma’ Mafimex Ltd. u dan fis-7 ta’ Awissu, 2019 u dak dovut lil R B .[footnoteRef:3] [2:  Dok. B anness mal-affidavit.]  [3:  Dok. A anness mal-affidavit.] 

B’ kollox hallas is-somma komplessiva ta’ €54,487.43. 

L-attur ikompli jispjega li hu u l-konvenuta kellhom appartament f’Hal Luqa u sakemm inqala’ dan l-inkwiet bejniethom, kienu ghamlu biss il-kamra tal-banju. Jispjega li peress li ried ihallas id-dejn li kienet holqot il-konvenuta, kien ried ibiegh dan l-appartament u kien spicca xtrah missier il-konvenuta ghall-prezz ta’ €25,000 u dan sabiex ma jhallix lill-attur jiehu s-sehem li haqqu.
Isostni li llum l-unici pagament li fadallu huma l-arretrati tat-taxxa u dan peress li l-konvenuta ma kinitx qed tghaddi l-karti lill-accountant u dan peress li ovvjament ma kinux qed isiru l-pagamenti.

Kura u Kustodja tal-Minuri
Meta l-konvenuta kienet telqet mid-dar kienet hadet lil G  u lil K  maghha u l-attur kien jarahom fil-hin tal-access. Izda mbaghad kienet tathomlu u baqghu mieghu. Ighid li jrabbi lil uliedu bl-ghajnuna t’ommu u ta’ missieru. In kwantu ghall-konvenuta, ighid li din ma tantx kienet taghti kaz lil uliedha, tant li lanqas kienet tattendi ghas-seduti tal-medjazzjoni.
Ighid ukoll li l-konvenuta ma riditx tiffirmalu ghall-iskola ta’ K  sakemm b’digriet tal-Qorti ta’ Novembru, 2021 gie fdat bil-kura u kustodja esklussiva tal-minuri u ghalhekk seta’ japplikalha ghall-iskejjel wahdu. Ghalhekk illum qed jinsisti li ghandu jzomm dina l-kura u kustodja.

Access
L-attur jispjega li l-konvenuta ma kinitx issegwi l-access regolarment u bil-kemm kienet tara lil uliedha. Kien hemm iktar kuntatt man-nanna materna, izda dan dam ghal xi zmien, imbaghad waqfet tarahom.
Ighid ukoll li kien hemm zmien meta tal-Agenzija Appogg kienu qed jsegwu lill-minuri li kienu jghixu mal-konvenuta, izda mbaghad ighid li ma kien sema’ xejn iktar minghandhom.

Manteniment ghall-Minuri
Sallum il-konvenuta tahdem, izda qatt ma hallset manteniment ghall-minuri. L-attur ihallas ghall-bzonnijiet kollha, kif ukoll l-izfin. Ghal dan ihallas €54 fix-xahar.[footnoteRef:4] Kien ipprova jcedi lill-konvenuta l-ispejjes tas-sena li ghaddiet sabiex thallas ta’ din is-sena, izda ma hallsithomx.  [4:  Dok. C anness mal-affidavit tal-attur] 

L-attur jinsisti li l-konvenuta ghandha thallas somma sabiex tkopri l-ispejjes kollha tal-edukazzjoni, sahha, extra-kurrikulari.

2.  AB , omm l-attur tghid li wara li l-partijiet izzewwgu kienu marru jghixu maghha. 
Tghid li kienet tghin lill-attur fin-negozju tieghu bhala bejjiegh ta’ frott u haxix u kienet ukoll tiehu hsieb il-paperwork u l-invoices li ma kinux imhallsin u kienet twarrab il-flus kontanti sabiex ihallsu lill-agenti. Imbaghad bdiet tindahal il-konvenuta u riedet tiehu hsieb il-pagamenti hi. Xorta kienet tiehu hsieb tlestilha d-dokumentazzjoni u l-flus sabiex jithallsu l-fornituri u kienet mohha mistrieh li dan kien qed isir. 
Wara xi sentejn kienu rcevew telefonati minghand Mafimex Ltd. kif ukoll Paul Zammit Ltd u  RB  li talbu hlas peress li kienu dovuti lilhom pagamenti sostanzjali. Irrizulta li l-konvenuta ma kinitx qed taghmel il-pagamenti kif suppost u lanqas ma kienet qed tghaddi l-invoices lill-accountant u spicca li l-attur kellu eluf kbar ta’ dejn  mad-Dipartiment tat-taxxi interni.
Ikkonfermat li kien hemm dejn fis-somma ta’ €22, 589.43 mal-Mafimex Ltd u spiccaw li hallsu dan l-ammont huma sabiex ighinu lill-attur. Peress li hallsu l-ammont f’salt, is-socjeta’ Mafimex Ltd ma talbux l-interessi u kienu taw minflok donazzjoni ta’ €500 lid-Dar tal-Providenza. 
Tghid li l-konvenuta kienet hbiet l-ircevuti u anke l-envelopes li kienet tghaddilha sabiex thallas il-bolla u kienet sabithom meta l-konvenuta marret tghix ghand ommha. 

Meta telqet f’Awissu, 2019 kienet hadet it-tfal maghha u zammithom ghal madwar xahrejn, izda f’Ottubru, 2019 marru jghixu maghhom u kienet damet xi disa’ xhur shah ma tara lil uliedha.
Tispjega li hi u zewgha dejjem ghamlu mill-ahjar li setghu sabiex ighinu lill-attur fit-trobbija tat-tfal u kienet ghadha qed taghmel hekk sa llum. Tghid li l-konvenuta qatt m’ghaddiet tip ta’ manteniment ghall-uliedha u kien biss l-attur li kien jiehu hsieb l-ispejjes. Kien hemm okkazzjoni wahda biss fejn hallset €50.  
3.Johanna Bartolo, in rapprezentanza tal-Bank of Valletta plc. ikkonfermat li mir-ricerka li ghamlet, irrizulta li l-konvenuta kellha zewg kontijiet li llum jinstabu maghluqin.[footnoteRef:5] [5:  Doks. JB 1 u JB 2] 

Irrizulta ukoll li kien hemm zewg kontijiet kongunti tal-partijiet, savings account u bank loan account u dawn ukoll kienu maghluqin.[footnoteRef:6] [6:  Dok. JB3 – JB 4. ] 


4. Lorraine Attard, in rapprezentanza tal-HSBC Bank Malta plc. ikkonfermat li mir-ricerka li ghamlet kienet sabet zewg kontijiet f’isem il-konvenuta li kienu kontijiet savings u kienu llum jinstabu maghluqin. [footnoteRef:7] [7:  Dok. LA 1 – LA 2] 

Bhala kontijiet kongunti sabet li kien hemm current account li kien inghalaq f’Ottubru, 2020.[footnoteRef:8] Kien hemm ukoll savings account joint li nghalaq ukoll.[footnoteRef:9]  [8:  Dok. LA 3
]  [9:  Dok. LA 4 ] 


5. Louis Buhagiar, in rapprezentanza ta’ Jobsplus ikkonferma  u pprezenta l-employment history tal-partijiet.[footnoteRef:10] [10:  Doks. LB 1 u LB 2 u LB 1  ] 


6. Saviour Theuma in rapprezentanza tad-Dipartiment tas-Sigurta’ Socjali kkonferma li bhala beneficcji socjali, il-konvenuta kienet hadet biss sickness benefit fl-2021 li kien jammonta ghal €28.02.[footnoteRef:11]  [11:  Dok. ST 1] 

Ma setax jikkonferma jekk xi hadd mill-kontendenti kienx qed jircievi c-childrens allowance u dan minhabba l-fatt li ma kienx hemm indikazzjoni min kien  il-head of household.[footnoteRef:12] [12:  Dok. ST 2] 


7.Michelle Caruana Barun in rapprezentanza tas-socjeta’ Trelleborg Ceiling Solutions, ikkonfermat li l-konvenuta ilha tahdem maghhom minn Novembru, 2021 u kull gimgha taqla’ €293.06 u dina l-paga bazi taghha. Bhala paga netta tkun ferm anqas peress li qed tghaddi ammont ta’ flus lir-ragel ghall-manteniment tat-tfal. Ipprezentat il-payslips, kif  ukoll l-FS 3 taghha.Dok. MCB 1.
Il-hlas taghha jsir kull hmistax bid-direct credit. 

8.Shaun Caruana, in rapprezentanza ta’ CSC Retail ikkonferma li l-konvenuta kienet ghamlet xi zmien tahdem maghhom u mbaghad l-impjieg taghha kien gie tterminat minhabba jew probation jew ghax kienet part-timer, izda ma kellux ir-raguni,
Bhala paga kienet qabdet darbtejn u dan kien jammonta ghal € 674.[footnoteRef:13] [13:  Dok. CS1] 


9.Charmaine Psaila Raji in rapprezentanza tal-APS Bank ikkonfermat li mir-ricerka li ghamlet kien hemm kont wiehed li kien infetah fl-2020 u kien ghadu attiv u dan kien f’isem il-konvenuta.[footnoteRef:14] [14:  Dok. APS 1 ] 


10.Daniel Azzopardi, in rapprezentanza ta’ BNF Bank ikkonfermat li l-konvenut kellha relazzjoni mal-Bank qabel l-2015 u dan kien rigward sahha.

1. Mark John Mizzi, in rapprezentanza ta’ MFX Mizzi kkonferma li kien jaf lill-attur ghax huwa klijent taghhom. Kienu jbieghu prodotti ta’ frott u haxix. Jikkonferma li kien hemm ftehim li kien sar bejn il-kumpanija u l-attur fuq kont ta’ €21, 500 li tela’ maz-zmien.[footnoteRef:15] [15:  Ara Dok. A anness mal-ingunzjoni.] 


Ikkonferma ukoll li kien jaf lil missier l-attur  MB  u li jew hu jew omm l-attur kienu marru u hallsu l-kont fuq imsemmi f’salt u kien ikkancella l-ftehim. Illum ghalhekk m’ghadhx hemm pendenzi bejniethom.  

1.  RJB   kien jissupplixxi l-frott wholesale lill-attur, li mbaghad kien ibiegh retail. Jikkonferma li l-attur dejjem kien puntwali fil-pagamenti tal-invoices li kien johrog u hafna drabi jghid li omm l-attur kienet tmur thallsu in kontanti. Jispjega li peress li kienu jhallsu kull hmistax ma tantx kienu jtellghu kontijiet. 
Jishaq li meta l-konvenuta bdiet tiehu hsieb il-pagamenti, ghall-bidu kienet thallas regolarment, izda mbaghad beda jinduna li kienet tmur thallas l-ammonti zghar u kienet thalli l-kontiiet kbar jitilghu. 
Ighid ma kienx kellem lill-attur mill-ewwel ghaliex kien jaf x’tip ta’ familja kienu u kellu kull tama li jithallas. Imma wara li ghaddew xahrejn u l-kont kien tela’ ghal cirka €4, 000 kien tkellem mal-attur li deher mahsud b’dak li kien gara u kien jidher li ma kienx jaf x’kienet qed taghmel il-konvenuta.
Jikkonferma ukoll li sa llum l-attur ghadu jixtri l-frott minghandu u jhallas regolarment kull hmistax kif kien jaghmel.

1.  JZ  ighid li l-familja tal-attur, imbaghad l-attur innifsu meta beda jmexxi n-negozju tal-haxix u frott kienu jixtru minghandu u dejjem kienu puntwali immens fil-pagamenti taghhom. 
Kien hemm zmien meta kienet bdiet tiehu hsieb il-pagamenti l-konvenuta u ghall-bidu kollox mexa harir sakemm imbaghad il-pagamenti ma bdewx isiru u kien tela’ dejn ta’ €26, 898. Kien ghalhekk tkellem mal-attur li kien kwazi ha ghalih, ghax haseb li kien qed jirreferi ghall-pagamenti tax-xahar, izda meta qallu kemm kien tela’ l-ammont dovut kien baqa’ mbellah u kkunsidra ukoll li jbiegh in-negozju sabiex ihallas dan l-ammont.
Izda waslu ghall-ftehim u kien sar kostituzzjoni ta’ debitu ghand in-Nutar Dr. Gareth Micallef fejn gie miftiehem li l-attur kellu jhallas pagamenti ta’ €1, 000 fix-xahar.[footnoteRef:16]  [16:  Dok. A anness mal-affidavit] 

Fl-istess waqt kien baqa’ jhallas regolarment l-ordinijiet li kien jaghmel u dan kien qed isir kull xahar regolarment.
Jikkonferma ukoll li sa llum l-attur ghadu klijent regolari tieghu.

KONSIDERAZZJONIJIET
L-attur fetah dina l-kawza sabiex jitlob separazzjoni minn ma’ martu peress li dina kienet dizonesta mieghu u ghamlitlu hafna dejn bla ma tatu spjegazzjoni, tant li waslitu fi problemi finanzjarji. Meta kkonfrontaha, minflok ippruvat tirranga s-sitwazzjoni qabbdet u abbandunat id-dar matrimonjali.
Ghalhekk, l-attur qed izomm il-konvenuta responsabbli ghall-htija ta’ separazzjoni minhabba abbandun u l-problemi finanzjarji li wasslitu fihom.
L-abbandun sabiex jigi gustifikat bhala wiehed mill-estremi ta’ separazzjoni jrid ikun sar kapriccosament u bl-ebda mod m’ghandu jkun gustifikabbli minhabba motiv ragjonevoli.
Illi hawn issir referenza ghall-kawza fl-ismijiet “Josephine Anne Edwards vs Avukat Dr Joseph Xuereb noe” (P.A. 22 ta’ Frar 1961) fejn din il-Qorti diversament presjeduta sostniet illi:- 
“Biex jikkostitwixxi motiv ta’ separazzjoni, l-abbandun irid ikun ingust fiz-zmien tieghu kollu ta’ sentejn, u jekk l-abbandun fil-fatt ma jikkostitwix l-abbandun li trid il-ligi bhala motiv ta’ separazzjoni, lanqas ma jista’ jigi inkwadrat fil-figura ingurja gravi, ghax b’dan il-mod ikun qieghed jitqies bhala motiv ta’ separazzjoni minghajr ir-rekwizit zmien li l-ligi tirrikjedi ghall-abbandun.” 
Fil-kawża Andrea Avellino vs. Regina Avellino, insibu tifsira ċara ta’ dawn il-kriterji, fejn intqal: “Illi dwar l-abbandun, jingħad li l-istess, biex jista’ jikkostitwixxi kawżali tas-separazzjoni, irid, apparti ż-żmien, li fil-każ se mai jikkonkorri, illi jkun sar bla ġusta kawża. Huwa fatt li l-apprezzament taċ-ċirkustanzi “di fatto” li l-abbandun mid-dar ikun sar volontarjament (ċioe bla kawża ġusta), b’mod li jkun jista’ jagħti lok għas-separazzjoni personali għall-ħtija ta’ min jirrikorri għalih, huwa mħolli fil-kriterju tal-maġistrat deċidenti; kif ukoll ġie deċiż illi mhux kwalunkwe allontanament ta’ konjuġi mid-domiċilju konjugali jikkostitwixxi l-prova ta’ l-abbandun volontarju: imma jrid ikun jirriżulta minn fattijiet li juri l-intenzjoni żgura, ferma u pożittiva.” 
Il-konvenuta giet rinfaccata mill-attur, meta ntebah li martu stess kienet ilha tinganna lilu u lil familtu. L-attur ressaq provi kredibbli, li hu u l-genituri tieghu, kienu familja rispettabbli li jmexxu negozju zghir tal-frott u haxix. Kienu dejjem imexxu b’mod responsabbli u bil-ghaqal, bl-omm tiehu hsieb li tigbor l-invoices tal-fornituri u twarrab il-flus sabiex jithallsu u b’hekk il-qliegh tan-negozju jibqa’ kkoncentrat fuq in-negozju stess. 

L-assjem tal-provi juru bic-car li sakemm indahlet il-konvenuta kollox kien miexi harir. L-istess attur kien mahbub mill-fornituri kif huma stess jikkonfermaw ghaliex kien dejjem puntwali fil-pagamenti tieghu u stajt tafdah. 
Kien biss meta l-attur gie rinfaccjat minn diversi kumpaniji sabiex isalda d-dejn li sar konsapevoli li martu l-konvenuta kienet qed tingannah. Minflok kienet tiehu l-invoices u tiehu hsieb il-hlasijiet bil-flus li kienet tghaddilha omm l-attur, kienet thallas l-invoices iz-zghar jew ma thallas xejn mill-kontijiet pendenti, b’dan li d-dejn beda jakkumula u ma tatx spjegazzjoni fejn marru dawn il-flus.
Biss biss l-attur jikkonferma li mal-Mafimex Ltd kellu dejn ammontanti ghal €22,589.43, €4,000 dovuti lil  RB , kif ukoll €26,898 dovuti lil PZ  
L-attur jikkonferma li kellu jhallas dan id-dejn bl-ghajnuna tal-genituri tieghu u kien f’stat li kien ser ibiegh in-negozju sabiex isalda dan id-dejn. Fil-fatt, ighid li kien ghenu  JZ, in rapprezentanza ta’ Paul Zammit Ltd. fejn ghamlu skrittura privata u beda jhallas bin-nifs, sabiex ikollu cans jirkupra. 
Saru jafu ukoll li l-qerq tal-konvenuta sa anke wassalha sabiex tidhol fi ftehim mas-socjeta’ Mafimex Ltd. minn wara daru u dehret ghall-missieru biex thallas id-dejn li kien hemm, izda qatt ma ghamlet pagamenti.
Jirrizulta ukoll li spicca li ma kinux qed jithallsu t-taxxi u l-attur kellu ukoll jaghmel l-arrangjamenti sabiex ihallas dan id-dejn ukoll.
Meta l-attur talab il-konvenuta spjegazzjoni ta’ dan kollu, ir-risposta taghha kienet biss dik li qabdet hwejjigha, it-tfal u telqet mid-dar fejn kienu jghixu mal-genituri tal-attur.
Ghaldaqstant, jirrizulta li l-abbandun huwa wiehed totalment kapriccuz u bl-ebda gustifikazzjoni li jwassal biss ghall-htija tal-konvenuta.

KURA U KUSTODJA
B’digriet ta’ dina l-Qorti datata 15 ta’ Novembru, 2021, ordnat li l-attur jinghata l-kura u kustodja esklussiva tal-minuri. Jirrizulta mill-provi prodotti, li apparti li l-konvenuta baqghet kontumaci f’dina l-kawza, lanqas biss kienet tattendi ghas-seduti tal-medjazzjoni.
Iktar minn hekk wara ftit li hadet it-tfal maghha, kienet tathom lill-attur u lanqas biss kienet tfittixhom. Ftit li xejn kienu jiltaqghu u iktar kienu jaraw lin-nanna materna milli l-konvenuta. 
Il-konvenuta addiritura lanqas riedet tiffirma ghall-iskola fejn l-attur ried jibghat lil  K.  
Il-Qorti, f’kazijiet ta’ separazzjoni, fejn ghandha tiddeciedi fuq il-kura u kustodja tal-minuri, ghandha l-ewwel u qabel kollox thares lejn l-interessi tal-minuri u mhux tal-genituri. 
F’dan il-kaz jirrizulta car daqs il-kristall, li l-konvenuta m’ghandhiex dak l-interess li tiggieled ghal uliedha, donnhom xi piz fuqha, x’aktarx finanzjarju, ghax mill-ewwel ma hargitx ghonqha ghalihom, kif generalment jaghmlu hafna ommijiet f’kazijiet bhal dawn.
Ghaldaqstant, dina l-Qorti sejra tikkonferma d-digriet taghha tal-15 ta’ Novembru, 2021.

ACCESS
L-access tal-konvenuta ghaz-zewg minuri ma hux wiehed regolat u dan peress li qatt ma ddenjat ruhha li taghmel tali talba. Madanakollu, l-attur mhux qed jopponi ghall-access, izda l-preokkupazzjoni principali tieghu hija li l-konvenuta mhix konsistenti in kwantu jirrigwarda l-access ghal uliedha, 

Fi zmien il-Milied rathom u zammithom ghal gimgha, imbaghad evitat kwalsiasi kuntatt maghhom u lanqas irrispondiet it-telefonati taghhom. L-attur ghandu ragun jinsisti li jrid konsistenza sabiex uliedhom ma jkunux assoggettati ghat-tbatija u l-qsim il-qalba, twieghdhom li sar tmur ghalihom u ma tmurx.
Jirrizulta ukoll mix-xhieda tan-nanna paterna li kien hemm certu nuqqasijiet da parti tal-konvenuta, ghaliex meta kienu maghha matul il-vaganzi tal-Milied, K  kienet mardet sew bl-influenza. Il-konvenuta ma tidhirx li hija omm affidabbli u omm li tpoggi l-interessi ta’ uliedha qabel taghha. 
Ghalhekk, fid-dawl ta’ dan kollu, ikun opportun li tigi nominata l-avukat tat-tfal u tiddeciedi, wara li tisma’ l-partijiet ikkoncernati, kif ukoll uliedhom, kif ghandu jigi ezercitat l-access fl-interess tal-minuri.

MANTENIMENT
Illi l-principju legali tal-manteniment tal-ulied huwa msejjes fuq l-Artikolu 7 (1) tal-Kodici Civili li jistipula illi « Il-genituri ghandhom l-obbligu li jiehdu hsieb, imantnu, ighallmu u jedukaw lil uliedhom bil-mod stabbilit fl-artikolu 3B ta’ dan il-Kodici. » L-artikolu 3B (1) tal-istess Kodici jistipula illi « iz-zwieg jimponi fuq il-mizzewwgin l-obbligu li jiehdu hsieb, imantnu, ighallmu u jedukaw lil ulied li jigu miz-zwieg skond il-hila, xehtiet naturali u asirazzjonijiet tal-ulied. »
Il-ligi tirrikjedi li l-genituri b’mod ugwali ghandhom ikunu responsabbli biex jikkontribwixxu ghat-trobbija ta’ uliedhom u dan s’intendi dejjem jiddependi skond il-mezzi taghhom.
Gie stabbilit li l-konvenuta tahdem, izda minkejja dan qatt ma kkontribwit ghall-ispejjes tal-edukazzjoni u sahha tal-minuri, kif ukoll ghall-bzonnijiet taghhom minn meta bdew ighixu mal-attur u dan minn  Settembru, 2019. 
Kien ghalhekk li l-attur kellu jirrikorri l-Qorti, li b’digriet taghha tal-25 ta’ Jannar, 2022, kienet ordna lill-konvenuta thallas manteniment fis-somma ta’ €500 fix-xahar ghall-minuri, liema somma tinkludi fiha ukoll l-ispejjes edukattivi u tas-sahha. Dina s-somma kellha tinqata’ mill-paga tal-konvenuta.

Mill-provi rrizulta li l-introjtu tal-konvenuta huwa ta’ €293.06 grossi fil-gimgha mill-impjieg taghha fuq bazi full time bhala Quality Assurance Assistant ma’ Trelleborg Sealing Solutions.
Il-Qorti ordnat li l-konvenuta ghandha thallas arretrati ta’ manteniment sa minn Settembru, 2021 meta pprezenta r-rikors l-attur, liema arretrati ghandhom jigu kkalkolati bir-rata ta’ €500 fix-xahar, skond id-digriet li nhareg fil-25 ta’ Jannar, 2022, skond l-attur.
Tul dan iz-zmien kollu, il-konvenuta qatt ma hallset is-sehem taghha ta’ manteniment u ghall-ispejjes edukattivi u tas-sahha. Ghaldaqstant, dina l-Qorti taqbel ma’ dak sottomess mill-attur, li l-arretrati ikkalkolati minn Settembru, 2021 ghandhom jithallsu mill-konvenuta lill-attur bir-rata ta’ €500 fix-xahar.
Kwalsiasi beneficcji socjali, kif ukoll ic-childrens allowance ghandhom jigu ppercepiti mill-attur u dan peress li sakemm kienet ghaddejja dina l-kawza, ma rrizultax li kienu qed jithallsu c-childrens allowance u dan gie anke kkonfermat minn Saviour Theuma, in rapprezentenza tad-Dipartiment tas-Sigurta’ Socjali.

KOMUNJONI TAL-AKKWISTI
Mir-rizultanzi processwali ma jidhirx li l-komunjoni tal-akkwisti kien fiha assi mobbli jew immobbli. 
Jirrizulta biss li kien hemm dejn dovut lill-attur ghall-pagamenti li kellu jaghmel lil fornituri ghall-frott u haxix li kien jixtri minghandhom, Il-konvenuta ma ressqitx provi sabiex tirribatti dak allegat mill-attur u dan anke minhabba l-fatt li kienet baqghet kontumaci. Ghalhekk ma hemmx provi li jistghu jikkonvincu lil dina l-Qorti li l-konvenuta ma kinitx hadet flus min-negozju bil-konsegwenti djun fuq imsemmi.
Ghalhekk, jirrizulta li l-attur kien hallas is-segwenti dejn:-
1. €22,589.43 somma mhallsa lil Mafimex Ltd ;
1. €4,000 somma mhallsa lil  RB  ;
1. €26,898 somma mhallsa lil Paul Zammit Ltd.
It-total komplessiv huwa ta’ €54,487.43 u dawn ghandhom jithallsu lill-attur mill-konvenuta.

DECIDE
Ghal dawn il-motivi, dina l-Qorti taqta’ u tiddeciedi billi:-

1. Tilqa’ l-ewwel talba attrici, in kwantu qed izomm lill-konvenuta responsabbli ghat-tifrik taz-zwieg u dan minhabba abbandun,

1. Tilqa’ t-tieni talba attrici.

1. Tilqa’ t-tielet talba attrici, minghajr ma hemm htiega li jigu nnominati periti.

1. Tilqa’ r-raba’ talba attrici u tillikwida l-komunjoni tal-akkwisti, kif fuq imfisser.

1. Tilqa’ l-hames talba attrici, b’dana li l-access ghall-minuri ghandu jigi ffissat biss wara li jsiru r-rakkomandazzjonijiet mill-avukat tat-tfal.

1.  Tilqa’ s-sitt talba attrici u tordna lill-konvenuta thallas manteniment ghall-minuri lill-attur kif fuq imfisser, liema somma ghandha tinqata’ direttament mill-paga taghha. 

1. Tilqa’ s-seba’ talba attrici u tordna l-hlas ta’ arretrati ta’ manteniment kif fuq imfisser.

1. Tilqa’ t-tmien talba attrici.

1. Tilqa’ d-disa’ talba attrici.

1. Tilqa’ l-ghaxar talba attrici.

L-ispejjez kollha ghandhom jigu sopportati mill-konvenuta.


Onor. Imhallef Anthony J. Vella 				Registratur

